
GOUVÈNÈ CUOMO ANONSE SITWÈB “JOBS EXPRESS” LA GEN LADAN KOUNYE 
A LIS 52 000 KI DISPONIB TOUPATOU NAN ETA NEW YOR 

 
Moun Ale nan Sitwèb Jobs Express Plis Pase 200 000 Fwa nan Kat Premye Semèn yo  

 
Fwa Djòb Te Anonse Yo Bezwen Mete Moun nan 100 Pozisyon nan General Electric 

 
Jodi a, Gouvènè Andrew M. Cuomo te anonse “Jobs Express,” nouvo sitwèb eta a ki deziyen pou 
ede Nouyòkè k ap chèche travay, genyen kounye a yon lis 52 000 djòb ki disponib, epi li 
entwodui zouti rechèch amelyore. Nan dènye kat semèn ki te vini apre lansman Jobs Express, 
moun yo te ale nan sitwèb la plis pase 200 000 fwa, epi sitwèb la prezante yon lòt lis 10 000 djòb 
ki disponib. 
 
Gouvènè Cuomo te anonse tou General Electric (GE) ap pran moun nan 100 pozisyon nan 
bilding manifakti li ki nan Capital Region. Tout djòb sa yo ki disponib lan endike sou sitwèb Job 
Express. Ap genyen de (2) fwa djòb nan One-Stop Career Center ki nan Albany ak Schenectady 
semèn sa a pou ede mete moun nan pozisyon sa yo. 
 
Nan fwa djòb la, Nouyòkè yo ap jwenn opòtinite pou pale avèk reprezantan GE Energy konsènan 
pozisyon ki disponib yo, ki gen ladan pwodiksyon nan nivo antre, plonbye/montè, ak metye 
kalifye tankou elektrisyen, mekanisyen, ak jeneralis sèvis piblik. Depatman Travay Eta New 
York ap ede GE avèk rekritman, yon sèvis gratis li ofri pou nenpòt konpayi k ap chèche anboche 
moun nan New York. 
 
Gouvènè Cuomo di konsa, “Avèk plis pase 200 000 vizit nan sitwèb la nan mwens pase yon 
mwa, nouvo sitwèb deja konekte Nouyòkè k ap chèche djòb nan biznis k ap chèche anboche 
moun. Mwen kontan poutèt konpayi tankou GE dekouvri valè sitwèb Jobs Express, epitou mwen 
ankouraje tout Nouyòkè k ap chèche yon djòb pou yo pran avantaj ladan.” 
 
Fwa djòb la ap fèt nan dat:  

 Mèkredi 30 novanm ant 1 p.m. to 4 p.m. nan Schenectady County One-Stop Career 
Center, 797 Broadway, Schenectady, NY 12305 

 Jedi 1ye desanm ant 10 a.m. ak 2 p.m. nan Albany County One-Stop Career Center, 175 
Central Avenue, Albany, NY 12206 

Sitwèb Jobs Express kounye a kite itilizatè yo adapte rechèch djòb yo, ogmante rejyon 
jewografik rechèch yo, epi jwenn nenpòt ak tout djòb yo vle nan Bank Djòb Eta New York. 
Sitwèb klase anpil ak yon pakèt djòb ki endike sou bank djòb eta a selon rejyon pou ede moun k 
ap chèche djòb yo evalye ki endistri k ap devlope nan zòn yo, epitou pou konnen ki opòtinite ki 
disponib nan sektè ekonomik espesifik yo.  
 
Pou vizite Jobs Express, ale nan sitwèb http://jobs.ny.gov.  
 
Pou jwenn plis resous sou djòb yo, genyen 88 One-Stop Career Centers toupatou nan New York 
kote moun k ap chèche djòb yo kapab ale pou jwenn lòt sèvis gratis. Sèvis sa yo gen ladan 
rechèch travay ak asistans pou plasman, evalyasyon konpetans, èd pou ekri rezime, enfòmasyon 
sou mache travay la, planifikasyon karyè, ak asistans pou jwenn fòmasyon. Moun k ap chèche 
djòb yo kapab rankontre avèk moun ki bay konsèy sou travay pou konsevwa yon plan karyè ki 
apwopriye avèk bezwen endividyèl yo ak ladrès yo.  
 
Pou jwenn plis enfòmasyon sou sèvis Eta New York ofri pou moun k ap chèche djòb yo, ale nan 
sitwèb www.labor.ny.gov. 

